
Evolución da proxección social 
de COGAMI: Juani Tubío

A proxección social de COGAMI foi 
medrando ao longo destes 35 anos.
Pasamos da visibilidade básica 
e a reivindicación de dereitos a 
exercer unha inþ uencia real na 
transformación da sociedade, 
a través de accións concretas, 
campañas de impacto, innovación 
social e participación cidadá.

Apostamos por un modelo
alternativo ao asistencialismo,
baseado en:

- Pasar de “facer por” a “facer con”, 
acompañar sen suplantar a vontade 
das persoas.

- Apostar pola profesionalización e 
especialización dos servizos.

- Incorporar os avances normativos
como a Convención da ONU sobre 
os Dereitos das Persoas con
Discapacidade.

- Estender o enfoque de dereitos,
igualdade e cidadanía plena, en 
lugar do enfoque de caridade ou
dependencia.

Aniversario-35 anos avanzando contigo

Evolución da accesibilidade dos 
espazos públicos: Álvaro García

Os problemas de accesibilidade
foron sempre temas recorrentes
nas xuntas directivas de COGAMI
nestes 35 anos de vida. Isto é 
lóxico pensando que a falta de 
accesibilidade limita dun xeito moi
importante á inclusión das persoas, 
afectando tanto á súa participación 
na sociedade como ao seu benestar
psicolóxico e xeral, ao atoparse a 
persoa limitada na súa mobilidade e 
independencia.

Ao longo destes 35 anos podemos
falar dun notable avance no ámbito 
normativo; porén, se estas normas 
se aplicasen con maior rigor, a
realidade sería moi diferente da que 
temos agora. Galicia experimentou
avances en termos de mobilidade

urbana, no acceso a ediý cios públicos 
e melloras nos centros de educación 
e no transporte, e COGAMI tratou de
contribuír a esta mellora coa creación 
dun departamento de accesibilidade
que, ademais de asesorar sobre axudas
técnicas e adaptacións das vivendas, 
pretende sensibilizar para garantir a
realización de obras de nova execución 
cumprindo de xeito axeitado coa
normativa e incorporando a experiencia
da persoa usuaria con discapacidade.

Tamén é destacable a contribución á 
mellora da accesibilidade dos ediý cios 
públicos e contornas coa elaboración de 

Plans de Mellora da Accesibilidade
que priorizan as intervencións, 
tendo en conta as necesidades
das persoas e a continuidade dos
percorridos accesibles.
Con todo, aínda queda moito 
por facer e é imprescindible que 
as diferentes administracións 
reserven unha porcentaxe
dos seus orzamentos anuais
para a execución de melloras 
en accesibilidade. Con estes
investimentos, sempre que se
realicen cumprindo de xeito rigoroso
a normativa e tendo en conta
e experiencia das persoas con
discapacidade, poderase avanzar
nunha mellora da accesibilidade
que beneý cie a toda a sociedade.

O labor de COGAMI estrutúrase 
nun modelo de atención integral e 
centrado nas persoas, cun impacto
profundo e sostido na vida das
persoas con discapacidade:

1.Promovendo a inclusión como un 
dereito, non concesión, co deseño de 
itinerarios personalizados de inserción 
sociolaboral.

2.Impulsando a participación 
activa e liderado das persoas con
discapacidade como protagonistas das
súas vidas e da sociedade.

3.Apostando polo benestar persoal,
emocional e social, ofrecendo apoio
psicosocial e orientación familiar e 
servizos de apoio á vida autónoma.

4.Traballando pola igualdade de
oportunidades, eliminando barreiras
sociais, culturais, laborais e
institucionais que impiden a igualdade
real.

En resumo, COGAMI é hoxe unha 
entidade transformadora, capaz de
xerar cambios reais tanto na vida
das persoas como na cultura social
galega.

    Charo Lema, Álvaro García, Juani Tubío e                               Nano Caamaño

Evolución do movemento 
asociativo de COGAMI

Evolucionamos na nosa
metodoloxía de traballo: 
Charo Lema

Durante estes 35 anos, COGAMI
consolidou un modelo de xestión 
profesionalizado e adaptado á 
metodoloxía de atención integral e 
centrada nas persoas, garantindo
a calidade e eý ciencia nos apoios 
ás persoas con discapacidade para 
desenvolver o seu proxecto de vida.

O proceso iniciou en 2005 cun
sistema de xestión baseado no 
Modelo EFQM de calidade, que
levou á certiý cación dos servizos 
de formación e emprego na ISO 
9001 (2007-2008). En 2008, co 1º 
Plan Estratéxico creouse a área 
de calidade, en 2009 obtívose o 
Selo Compromiso coa Excelencia
200+EFQM, acadándose en 2022 
o SELO EFQM 500 que avala o bo

facer.

Neste camiño resaltamos destacar 
tres ý tos:

No primeiro, uniý cáronse as políticas 
de xestión en catro direccións 
comúns,  garantindo a coherencia 
organizativa en COGAMI Social,
COGAMI Empresarial e COGAMI
Xenera.

En segundo lugar, implantouse a

contabilidade social que recoñece 
e monetiza, máis alá do resultado 
económico,  o valor xerado para 
os grupos de interese da nosa
Organización, como son as persoas 
con discapacidade, familias,
persoas traballadoras, movemento
asociativo e a administración 
pública.

O terceiro ý to é o desenvolvemento 
dun Plan de Sostibilidade
Ambiental, asumindo un rol activo
fronte á crise climática e integrando 
a protección da contorna como 
parte esencial da xestión, dado o 
seu impacto directo na calidade de
vida das persoas máis vulnerables.

Pola súa natureza de atender 
a todo tipo de discapacidade
(físicas, intelectuais, mentais  e  
sensoriais) e o seu carácter rural, 
moitas asociacións centraron parte 
do seu esforzos na creación de 
centros para atender a demanda
e necesidades da discapacidade
intelectual.

A evolución tamén pasou a través 
da terminoloxía para referirnos 
ás persoas con discapacidade,  
conferindo moitos dos nomes
cos que se denominan as
asociacións. Palabras como 
eivados, deý cientes, disminuídos, 
minusválidos, entre outros, foron 
conformando os nomes cos que
se identiý caban as organizacións. 
Moitas das entidades converteron
estas siglas en marcas comercias.

Cabe sinalar que ata 2024, o termo
diminuído ý guraba na Constitución 
para referirse á persoa con 
discapacidade, o que vén a resaltar 
a diý cultade para dar pasos nestes 
colectivos.

A evolución do movemento 
asociativo COGAMI foi pasando
por diferentes etapas ao longo
dos seus 35 anos de historia.
Cabe destacar que as federacións que deron lugar ao nacemento de

COGAMI no ano 1990, estaban
conformadas por asociacións que 
estaban comezaron a súa andadura 
alo polo anos 80, algunha incluso
anteriores a esa época dado o seu 
carácter relixiosos como entidades 
como Frater ou Auxilia´, o que lle 
confería as entidades un carácter 
asistencial.

A partir de aí, coa conformación de 
entidades que agrupaban moitas
tipoloxías de discapacidade, 
invisibles ata a época, comezan 
a conformarse entidades baixo
a denominación de “grupo de” 
marcadas por un liña de acción 
social moi clara: reivindicativa de
dereitos, prestadoras de servizos
para persoas con discapacidade e
de incidencia política para impulsar 
leis e programas para atender as
necesidades nas súas respectivas 
zonas.

    Charo Lema, Álvaro García, Juani Tubío e                               Nano Caamaño



Reivindicamos o acceso á cultura no Festival IKFEM Tui-Valença 2025

Mª Jesús Pérez, profesional 
da área xurídica de COGAMI, 
participou na mesa redonda
Construíndo Pontes: o Poder Social 
do Terceiro Sector, organizada no
Festival IKFEM Tui-Valença.

NOVAS COGAMI Social

Mª Jesús Pérez, durante a súa intervención

Pola esq: Pablo (traballador social); Diego (terapeuta ocupacional); Lucía (psicóloga); Victor (técnico de mantemento); Aitana (coidadora); 
Nerea (monitora); Silvia (coidadora); Sergio (director); Casandra (psicóloga); María Esther (coidadora); Luisa (coidadora); Andrea (educadora 
social).

COGAMI arranca un novo servizo
en colaboración coa Fundación 
Menela: o Centro de Atención 
a Persoas con Discapacidade
de Ourense (CAPD). Trátase 
dun recurso para persoas con
discapacidade intelectual, maiores
de idade, e con necesidades de
apoio.

Situado no barrio de Barrocás, o 
centro conta con 110 prazas, das
que 80 son residenciais e 30 de
atención diúrna. Actualmente xa 
entraron as primeiras 27 persoas
residentes, ás que en breve iranse 
incorporando máis, conforme a 
Xunta de Galicia vaia asignando

novas prazas. Estas persoas
usuarias comprenden entre 18 e
60 anos e proceden de distintos
concellos.

O cadro persoal está formado 
por 41 persoas: 31coidadoras, 2
traballadoras sociais, 2 psicólogas, 1 
terapeuta ocupacional, 1 educadora
social, 1 monitora, 1 médica, 1 
logopeda,1 técnico de mantemento 
e o director. Cando estean todas as
prazas cubertas, o obxectivo é que 
o cadro de persoal ascenda a 90
persoas.

Sergio Regueiro é o director do 
centro. Cun enfoque de atención 

Operativo o novo Centro de Atención a Persoas con Discapacidade en Ourense

integral centrada na persoa, ao
igual co resto do servizos  que
xestiona COGAMI, Sergio apunta
que “as persoas residentes están no 
centro da nosa intervención, son as 
protagonistas de toda a planiý cación 
e das accións que levamos a cabo. O 
equipo profesional somos un apoio,
xunto coa súa familia, a contorna e os 
servizos públicos".

Entre as características do centro, 
Sergio destaca como “moderno, 
equipado, luminoso e  integrado nun
barrio con vida, importante tanto para
as persoas que residen aquí como 
para o persoal profesional”.

Foto cedida por Roi Cruz de Faro de Vigo

Durante a intervención abordou 
o marco legal actual e as
oportunidades que ofrece a
nova Lei de Discapacidade para
avanzar cara a unha inclusión real 
no ámbito cultural.

Pérez destacou que "contamos 
cun marco lexislativo bastante
avanzado pero as leis non
sempre se levan á práctica, 
porque faltan mecanismos de
control, planiý cación e execución 
axeitados”.

Para ý nalizar, Mª Jesús insistiu na
importancia de entender a cultura

como "un dereito fundamental, e
non como un luxo", reclamando
que se "impulsen, ý nancien e 
desenvolvan actividades culturais
accesibles, nas que as persoas con
discapacidade poidan participar
activamente, non só como 
espectadoras".

Como exemplos da exclusión 
citou situacións cotiás como “ter 
que sentarse na primeira ý la do 
cine por falta de accesibilidade,
non contar con ferramentas que
permitan comprender a actividade
ou carecer de transporte adaptado
para acudir a eventos”. 



A Traballadora Social de Ourense atende a
unha usuaria do servizo

Integrantes da visita realizada ás instalacións do novo centro de atención temperá que 
xestiona COGAMI a través do concerto social da Xunta

COGAMI pon en marcha unha nova unidade de atención temperá en 
Miño, Pontedeume e Vilarmaior 

O servizo de atención 
especializada atendeu a
80 mulleres

COGAMI desenvolve, dende
inicios de ano, un Servizo de
Atención Especializada á Muller 
con Discapacidade, para dar
resposta ás súas necesidades, 
especialmente ás que se atopan 
en risco tras vivir situacións de 
violencia na contorna familiar,
doméstica ou institucional.

Financiado pola Consellería 
de Política Social e Igualdade, 
prestou atención directa a un total 
de 80 mulleres con discapacidade.
Todas foron acompañadas por 
profesionais de traballo social
nos centros que COGAMI ten en
A Coruña, Ferrol, Santiago, Vigo, 
Ourense e Lugo.

O servizo ofrece información, 
orientación, asesoramento e 
intervención, tanto coa persoa 
como coa súa contorna familiar, 
cando é necesario. O obxectivo é 
que as mulleres atendidas poidan
acadar maior autonomía persoal, 
mellorar a súa situación social e 
avanzar na súa inserción laboral. 

Estas intervencións realizáronse 
tanto de xeito individual como
grupais, todas elas centradas
na adquisición de habilidades 
sociais e persoais, así como na 
mellora das competencias para a
empregabilidade.

COGAMI inicia a xestión dunha 
nova unidade de atención temperá 
destinada a nenos e nenas de 0
a 6 anos dos concellos de Miño, 
Pontedeume e Vilarmaior.

Con sede no Centro Social de
Leiro, en Miño, a unidade conta 
cun orzamento superior aos
130.000 euros, ý nanciados con 
fondos procedentes da Xunta de
Galicia e da Unión Europea.

O servizo, que resulta gratuíto 
para as familias, está atendido 
por un equipo multidisciplinar
de profesionais nas áreas 
de logopedia, psicoloxía e 
terapia ocupacional, ofrecendo
unha atención especializada 
centrada na detección temperá 
e intervención ante posibles 
alteracións no desenvolvemento 
infantil, ao tempo que presta apoio
e orientación ás familias ao longo 

de todo o proceso.

Na presentación oý cial da 
unidade participaron o presidente
de COGAMI, Anxo Queiruga; o
coordinador de Atención Temperá 
de COGAMI, Álvaro García; a 
directora xeral de Persoas con
Discapacidade, Begoña Abeijón, 
ademais de representantes
institucionais dos tres municipios
implicados, incluíndo alcaldes e 
concelleiras de Servizos Sociais.

Con esta nova incorporación, 
COGAMI reforza a súa traxectoria 
no ámbito da atención temperá, 
unha área que iniciou a actividade 
no ano 2020 coa xestión da 
unidade da Mancomunidade
do Baixo Miño. Dende entón, 
foi asumindo a atención nos 
concellos de Abegondo, Bergondo
e Carral, Sada, Mos, Ponteareas
e Poio.

REPORTAXE

práctica de exercicio terapéutico 
e rehabilitador, como ximnasia,
natación ou ý sioterapia.

Sonia Rey, unha moza de 30
anos e veciña da Estrada, é 
unha das persoas que pasaron
polo Servizo de Promoción 
da Autonomía Persoal. “A 
miña experiencia é moi boa 
porque estanme axudando
constantemente: fanme apoio
psicolóxico, ofrecéronme axudas 
técnicas na casa para gañar 
autonomía, convidáronme a 
participar en charlas sobre
discapacidade en Albacete,
Madrid e Zaragoza, e tamén 
participei en actividades de lecer
como a vela adaptada”, comenta.

Sonia contou tamén co apoio 
dunha persoa voluntaria para
preparar os exames da ESO, e
agora está a piques de comezar 
un ciclo medio de Xestión 
Administrativa en Santiago, tras
recibir axuda para realizar a
matrícula. “Dende que entrei en 
COGAMI, gañei en autonomía, 
sen ter que depender tanto da
familia”.

A formación e a intermediación 
laboral son tamén servizos 
esenciais que se ý nancian 
a través do convenio APDF. 

É o programa máis ambicioso de 
COGAMI e tamén o que conta cun 
maior volume de ý nanciamento, 
destinado á posta en marcha e 
sostemento de múltiples servizos. 
Referímonos ao convenio 
de Atención a Persoas con 
Discapacidade e ás súas Familias 
(coñecido por APDF), asinado 
coa Consellería de Política Social 
e Igualdade, e que conta cun
orzamento de 1.069.797 euros.
Este investimento permite tanto o
desenvolvemento de programas
especíý cos de atención como o 
mantemento da Confederación e 
das súas 59 entidades membro.

Este programa presta cobertura
a servizos que melloran a
calidade de vida e a autonomía 
de máis de 27.000 persoas con 
discapacidade e as súas familias. 
Un dos servizos destacados é o 
de Información, Asesoramento 
e Orientación, que responde a 
consultas sobre accesibilidade,
produtos de apoio, prestacións, 
lexislación, formación e outros 
temas de interese para o noso
colectivo.

Outro eixo fundamental do
convenio é a promoción da 
autonomía persoal enfocada na 
prevención da dependencia, a 
través do coidado da saúde coa 

Buscan mellorar a cualiý cación 
académica e profesional das 
persoas usuarias ofrecendo
cursos, obradoiros e accións que 
favorezan o acceso ao mercado
laboral.

Un exemplo é o de Beatriz Laura
Castro, veciña de Carballo de 48 
anos. Despois de traballar durante
dúas décadas como moza de 
almacén, unha doenza no cóbado 
derivou nunha incapacidade
permanente total para a profesión 
habitual que a obrigou a deixar o
seu posto. “Atópaste moi perdida, 
mesmo mentalmente. Non o
levei nada ben ata que cheguei
a COGAMI, informada pola
traballadora social do Concello de
Carballo”, relata.

Foi atendida por unha orientadora
laboral da entidade en A Coruña. 
“Orientáronme, déronme opcións, 
cursos, axuda para facer o
currículum… Eu non rematara 
o bacharelato e animáronme a 
sacar a ESO”. Tras seguir todas 
as recomendacións, conseguiu 
traballo: leva 8 meses como
auxiliar de servizos. “Volvo ter 
unha rutina despois de dous anos
sen traballar. Economicamente
necesitábao, pero tamén 
mentalmente, non me vía capaz 
de afrontar situacións novas”.

A captación de voluntariado, 
a organización de actividades 
de lecer para potenciar a
participación social, e o apoio ao 
movemento asociativo, facilitando
os recursos necesarios para que
as entidades poidan acadar os
seus obxectivos, son outras das
funcións deste convenio que 
tamén implica a intervención 
social. O convenio APDF presta

Ademais de formación e emprego, 
o convenio APDF promove a
sensibilización, dirixida tanto ás 
persoas con discapacidade como
ás súas familias e á sociedade en 
xeral. Organízanse charlas sobre 
prevención de lesións medulares, 
xornadas de concienciación 
e actividades relacionadas
cos aspectos psicosociais da
discapacidade.

especial atención a colectivos 
vulnerables como as mulleres con
discapacidade embarazadas ou
lactantes, así como ás persoas 
con grande discapacidade,
ofrecéndolles recursos e 
acompañamento adaptado ás 
súas necesidades.

Xuntanza da área de Fortalecemento do Movemento Asociativo de COGAMI coa entidade A Mariña COGAMI para avaliar os apoios que necesita

APDF: un convenio que impulsa a
autonom²a

Dende Cabana de Bergantiños desprazáronse membros de Diversiplás para recoller os 
plásticos

Tal e como adiantamos na edición 
de xuño de O Boletín, os centros 
de traballo de COGAMI Social e
COGAMI Empresarial puxéronse 
mans á obra para colaborar co 
proxecto Diversiplás, impulsado 
pola asociación Íntegro.

Durante preto de tres meses,
habilitáronse puntos de recollida 
en cada centro para depositar
plásticos identiý cados cos números 
2, 5 e 6, como tapóns, frascos de 
iogur, paus de café ou recipientes 

de comida. Coa implicación de 
todo o equipo de profesionais,
conseguiuse xuntar un total de 44,85
quilos de plásticos, que agora serán 
tratados para darlles unha segunda
vida converténdoos en pulseiras, 
macetas e outros obxectos útiles.

Esta colaboración forma parte dun 
proxecto que combina economía 
circular, reciclaxe, deseño e 
inclusión social, valores que dende 
COGAMI compartimos e apoiamos
activamente.

COGAMI apoia a economía circular a través do proxecto Diversiplás

Novo cortacéspede eléctrico no centro de 
COGAMI en Lugo

O centro de Fingoi integra
tecnoloxía limpa para mellorar o 
benestar diario

O centro de atención diúrna que 
COGAMI ten en Fingoi, Lugo,
continúa a dar pasos ý rmes na 
súa estratexia de sostibilidade 
ambiental, aliñada coa Política 
de Sostibilidade implantada por
COGAMI no seu Plan Estratéxico 
2023-2026.

En  2023 puxo en marcha
a instalación de paneis 
solares fotovoltaicos e, como
complemento a esta acción, en 
2024 incorporou unha batería de 
acumulación de enerxía solar que 
almacena o excedente e reduce
a dependencia das enerxías 
convencionais.

Nesta mesma liña de acción 
sostible, o centro incorporou un
tractor cortacéspede eléctrico 
que funciona coa enerxía xerada 
pola instalación solar. Esta nova 
maquinaria non só contribúe á 
redución de emisións de CO2, 
senón que tamén minimiza a 
contaminación acústica durante 
as tarefas de mantemento do
xardín, mellorando así o confort 
das persoas usuarias e do persoal
do centro.

O tractor e a batería foron 
ý nanciados a través do 0,7 % do 
IRPF, con fondos da X Solidaria
que xestiona a Xunta de Galicia.

Fachada do centro de COGAMI en Medelo

O centro de día de Medelo reduce emisións cun novo sistema de aerotermia 

O centro de atención diúrna de 
COGAMI en Medelo (Silleda)
instalou no mes de abril unha
máquina de aerotermia de alta 
eý ciencia para auga quente 

sanitaria. Anteriormente, o centro
quentaba a auga a 60 graos
utilizando enerxía procedente dunha 
caldeira de gasóleo. 

Coa instalación da aerotermia, 
a auga quéntase a 45 graos con 
enerxía fotovoltaica das placas 
solares instaladas no centro e os
15 graos restantes, son quentados
pola caldeira de gasóleo, co que se 
rebaixa a pegada de CO2.

Para o ano que vén, este sistema 
vai ser extrapolado ao centro de
COGAMI en Mos, para a vivenda
tutelada.

Coregal xestiona máis de 
34.000 toneladas de residuos e
reforza o seu compromiso coa
sostibilidade

Ao longo do ano 2024, Coregal
xestionou un total de 34.670,48
toneladas de residuos non
perigosos. Esta cantidade
abrangue a actividade realizada
nas catro ecoplantas, situadas
nos concellos de Santiago de
Compostela, Boiro, Carballo e
Mos, así como nos 11 puntos 
limpos que xestiona en distintos
municipios galegos.

Especializada na xestión integral 
de residuos non perigosos,
Coregal desenvolve a súa 
actividade baixo os principios
da sostibilidade ambiental e coa
economía circular como modelo 

de referencia. O seu obxectivo
é fomentar a redución, reciclaxe 
e valorización dos residuos, 
apostando por solucións que 
sexan respectuosas coa contorna.

Entre as principais actuacións 
levadas a cabo en 2024 por
Coregal, destaca a realización de 
campañas medioambientais para 
promover a concienciación social 
e proporcionar ferramentas para
abordar os retos ambientais dende
unha perspectiva responsable e
comprometida.

Instalacións de Galega de Economía Social

Consorcio Galego de Servizos de
Igualdade e Benestar como de
titularidade municipal.

No ámbito de COGAMI
Empresarial, a pegada de
carbono foi medida en todas
as súas iniciativas, ampliando 
o rexistro por primeira vez a
Hornos de Lamastelle, Integratex
e Galega de Economía Social. 
En 2024 Accede Social, Combina
Social e Trameve conseguiron
reducir as emisións, mentres que 
o resto experimentou un lixeiro
incremento, quizais provocado
polo aumento na produción e 
o conseguinte incremento de
electricidade e combustible.

En total, Accede Social, Coregal,
Combina Social, Dixardín, 
Graý nco e Trameve pasaron de 
emitir 2.077,11 toneladas de CO2
en 2023 a 2.144,85 toneladas en

COGAMI Social e COGAMI
Empresarial continúan a dar 
pasos ý rmes na súa estratexia 
de sostibilidade ambiental para
contabilizar e diminuír as emisións 
de gases de efecto invernadoiro.
Con respecto a COGAMI Social,
en 2024 conseguiu reducir nun
11,57% a súa pegada de carbono 
respecto ao exercicio anterior:
pasouse de emitir 367 toneladas
de CO2 en 2023 a 324 toneladas
en 2024.

Este avance forma parte do
compromiso de COGAMI Social
coa transición enerxética e a 
redución do impacto ambiental 
das súas actividades. A medición 
da pegada realizouse en 20
centros de traballo que inclúen 
oý cinas, centros de atención 
diúrna para persoas con 
discapacidade e centros de día 
para persoas maiores, tanto do

COGAMI Empresarial amplía a medición da súa pegada de carbono a todas as iniciativas

Operario de Coregal seleccionando cartón

2024, o que supón un incremento 
do 3%.

Todos estes datos foron
acreditados oý cialmente polo 
certiý cado de MITECO, o rexistro 
do Ministerio para a Transición 
Ecolóxica e o Reto Demográý co 
que recolle a pegada de carbono,
a compensación e os proxectos 
de absorción de CO2.

NOVAS COGAMI Empresarial

COGAMI Empresarial, presente
en ExpoBusiness Compostela

O actor Antonio Resines cun folleto
informativo de COGAMI Empresarial

COGAMI Empresarial asina novo
protocolo contra o acoso

COGAMI Empresarial dá un paso 
máis no compromiso coa defensa 
dos dereitos e o benestar das
persoas traballadoras tras asinar
un novo Protocolo de Prevención 
e Actuación fronte ao Acoso, co 
obxectivo de eliminar calquera
forma de acoso ou discriminación 
no ámbito laboral.

Este protocolo, preventivo,
transversal e baseado no diálogo, 
actualiza os procedementos
existentes, reþ icte a vontade 
de crear contornas de traballo
seguras, respectuosas e
inclusivas, onde prime a dignidade
e a equidade.

Acordado cos sindicatos máis 
representativos (CIG, UGT e
CCOO), este documento recolle
a importancia do coidado das
persoas traballadoras. Garantir
espazos de traballo seguros,
inclusivos e libres de acoso é 
esencial para construír unha 
cultura baseada no respecto,
na equidade e na convivencia
saudable.

Asinantes do novo protocolo contra o
acoso

Rosa Gutiérez durante a súa intervención

GES participa no III Foro de
Sostibilidade e Economía 
Circular

Galega de Economía Social 
(GES) participou no III Foro
de Sostibilidade e Economía 
Circular, organizado por APD
en colaboración coa Xunta de 
Galicia, no marco do programa
Capacita Directivos.

A Directora de Negocio de
GES, Rosa Gutiérrez, foi unha 
das voces destacadas do
encontro, onde aý rmou que “o 
futuro da empresa é circular, 
innovador e con propósito”. 
Na súa intervención, subliñou 
a importancia de integrar
a sostibilidade de forma
transversal en todas as áreas da 
Organización, dende a cultura 
interna ata a cadea de valor.

O foro reuniu líderes empresariais 
que comparten o compromiso
dun modelo económico sostible, 
amosando casos reais onde
a sostibilidade é clave para a 
innovación, a competitividade e o 
crecemento sostible.

Dende GES, reþ íctese o 
compromiso cun modelo
empresarial centrado nas persoas,
o impacto positivo e a construción 
dun futuro máis sostible.

COGAMI Empresarial participou
en ExpoBusiness Compostela, un
evento que reuniu empresas de
todos os sectores que actúan na 
cidade para compartir proxectos,
fomentar a innovación e visibilizar 
oportunidades en emprego e
crecemento sostible.

Nesta feira empresarial,
ademais de presentar o labor
que desenvolven os dez centros
especiais de emprego de iniciativa
social, compartiuse o novo
catálogo corporativo deseñado 
por Graý nco e recibiuse a visita 
institucional do Secretario
Xeral de Emprego e Relacións 
Laborais, Pablo Fernández 
López, interesado polo modelo de 
emprego inclusivo de COGAMI
Empresarial.

Esta feira supuxo tamén unha 
oportunidade para compartir
sinerxías con outras iniciativas 
e para recoller currículums de 
persoas interesadas en unirse ao
equipo, o que pon de manifesto o
crecente interese pola economía 
social.

COGAMI Empresarial recibe a
representantes de FAAM

Participamos na elaboración do 
Plan de Acción da Economía 
Social de Compostela

Unha delegación da Federación 
Almeriense de Asociaciones
de Personas con Discapacidad
(FAAM) viaxou a Galicia para
coñecer o funcionamento dos 
centros especiais de emprego de
iniciativa social.

Ademais de Trameve visitaron
as instalacións de Galega de 
Economía Social para coñecer en 
primeira persoa os proxectos de
inclusión laboral e compartir boas 
prácticas.

Este tipo de encontros serven
para fortalecer a colaboración 
entre entidades comprometidas
coa inclusión.

O Concello de Santiago contou
con Galega de Economía Social 
para elaborar o Plan de Acción da 
Economía Social de Compostela, 
promovido pola Concellería 
de Promoción Económica do 
Concello e coa asistencia técnica 
de Abeluria Cooperativa.

A profesional da área de Negocio 
de GES, Belén Vázquez, 
participou neste grupo de traballo
xunto a representantes doutras
entidades da Economía Social 
compostelá como cooperativas e 
centros especiais de emprego.

O obxectivo foi deý nir os eixos 
estratéxicos e accións clave 
do futuro plan para impulsar a
competitividade, visibilidade e
recoñecemento da Economía 
Social na cidade, así como 
axustar as propostas aos
orzamentos municipais.

Dende COGAMI Empresarial
valórase positivamente participar 
nestes espazos de diálogo e 
construción colectiva que poñen 
en valor a Economía Social 
como motor de transformación, 
emprego inclusivo e compromiso
co territorio.

Portada do novo portal de Integratex

As tendas outlet de Integratex-
Massimo Dutti, Tempe e
Pull&Bear- ofrecen produtos de
calidade a prezos accesibles,
sen renunciar ao estilo nin ao
compromiso. Cada compra
contribúe a un proxecto social 
que xera emprego inclusivo para
persoas con discapacidade, en
contornas laborais normalizadas e
sostibles.

COGAMI Empresarial continúa 
avanzando na súa aposta pola 
dixitalización e pola visibilidade 
das iniciativas con impacto social.
Estase a traballar na nova web
(www.integratex.gal), introducindo
contidos e melloras que, en
breve, permitirán ofrecer un 
espazo renovado para coñecer a 
fondo esta proposta empresarial
dedicada á venda de roupa, 
calzado e complementos.

Nova web de Integratex, a iniciativa téxtil de COGAMI Empresarial

Á dereita, Belén Vázquez, comparte xornada con profesionais doutras entidades participantesXuntanza de asistentes durante a visita












